
 געקליבענע געדאנקען און טרעפליכע פערל ווערטער אויף די וועכענטליכע פרשה. 
 צוזאמגענומען פון די ספרים פון דער גרויסער צדיק 

און גאון רבינו שמשון חיים ב"ר נחמן מיכאל נחמני זלה"ה.
 וועלכע האט צוגעזאגט פאר די אלע וואס לערנען זיינע ספרים און תורות, וועלן זוכה זיין 

צו זעהן ישועות און נפלאות אין אלע הינזיכטן - 'בני חיי ומזוני'.

בסייעתא דשמיא

זרע שמשוןזרע שמשוןזרע שמשוןזרע שמשון

כלל ישראל באקומט די תורה צוליב זייער יחוס
וַיְדַבֵּר ה' אֶל משֶֹׁה בְּמִדְבַּר סִינַי בְּאהֶֹל מוֹעֵד בְּאֶחָד לַחדֶֹשׁ הַשֵׁנִי 
בַּשָׁנָה הַשֵׁנִית לְצֵאתָם מֵאֶרֶץ מִצְרַיִם )א, א(. די מפרשים שטעלן זיך 

)עיין אלשיך במדבר א, א( פארוואס דארף שטיין ארויסגעשריבן 

'במדבר סיני'. דער פסוק שרייבט שוין אז עס איז 
געווען 'באחד לחודש השני', פארשטייט מען שוין 
אליין אז דאס איז געווען אין מדבר סיני, ווייל די 
אידן זענען ערשט אוועק געגאנגען פון מדבר סיני 
די צוואנציג'סטע טאג פונעם צווייטן חודש, אזוי ווי 
עס שטייט אין פסוק )במדבר י, יא - יב( וַיְהִי בַּשָׁנָה 
הַשֵׁנִית בַּחֹדֶשׁ הַשֵׁנִי בְּעֶשְׂרִים בַּחֹדֶשׁ נַעֲלָה הֶעָנָן 
וגו' וַיִסְעוּ בְנֵי יִשְׂרָאֵל לְמַסְעֵיהֶם מִמִדְבַּר סִינָי וגו'.
מען קען ערקלערן, אז די תורה וויל דא מרמז 
זיין די סיבה פארוואס כלל ישראל האט באקומען 
די תורה וואס איז געגעבן געווארן אין 'מדבר סיני' 
ענדערש פון אלע אנדערע אומות העולם. דאס איז 
געקומען צוליב זייער יחוס, אז זיי זענען קינדער פון 
די שבטים, אזוי ווי די תורה רעכנט אויס דא אין די 
פרשה זייער יחוס, און דאס מאכט זיי חשוב'ער פון 
אלע אנדערע פעלקער. )אות ג' ד"ה ועדיין ועיי"ש(

אומות העולם זענען מקנא כלל ישראל
וַיְדַבֵּר ה' אֶל מֹשֶׁה בְּמִדְבַּר סִינַי וגו'. )א, א(. דער 
מדרש )ילקוט שמעוני במדבר רמז תרפ"ד( ברענגט 
אויפן פסוק, אז אין די צייט וואס כלל ישראל 
האט באקומען די תורה, האבן די אומות העולם 
מקנא געווען כלל ישראל, און געפרעגט פארוואס 
האט כלל ישראל באקומען די תורה מער פון אלע 

אנדערע פעלקער? )ועיי"ש בהמשך המדרש(.
לכאורה דארף מען פארשטיין, פארוואס האבן די 

אומות העולם מקנא געווען כלל ישראל? דער אויבערשטער איז 
דאך צוערשט געגאנגען צו זיי און געפרעגט צו זיי ווילן מקבל זיין 
די תורה און זיי האבן עס נישט געוואלט אננעמען )עבודה זרה ב:(.
מען קען ענטפערן לויט ווי עס שטייט אין חז"ל )עבודה זרה 
ב:( לעתיד לבא ווען דער אויבערשטער ווען באצאלן שכר פאר 
כלל ישראל, וועלן די אומות העולם קומען טענה'ן, אז דער 
אויבערשטער האט זיי נישט געצווינגן צו מקבל זיין די תורה, 
אזוי ווי ער האט געצווינגן כלל ישראל דורך איבערדרייען די 

בארג העכער זיי און באפוילן צו מקבל זיין די תורה. און אויב 
דער אויבערשטער וואלט זיי געצווינגן וואלטן זיי אויך מקבל 

געווען די תורה, און עס קומט זיך זיי שכר.
און דער אויבערשטער וועט זיי ענטפערן, אז אפילו די 'שבע 
מצות בני נח' וואס דער אויבערשטער האט זיי יא באפוילן האבן 
זיי קיינמאל נישט אפגעהיטן, איז ווי אזוי קענען זיי זאגן אז אויב 
מען וואלט זיי באפוילן נאך מצות, וואלטן זיי עס אפגעהיטן.
לויט דעם קען מען מסביר זיין אז דאס איז 
געווען די סיבה פארוואס זיי האבן מקנא געווען 
כלל ישראל, וויבאלד זיי האבן גע'טענה'ט אז פאר 
מתן תורה האבן די אידן אויך נישט אפגעהיטן 
'שבע מצות בני נח' )עיין שמות רבה טז, ב(, אויב אזוי 
פארוואס האט זיי דער אויבערשטער אויסגעקליבן 
און געצווינגן צו מקבל זיין די תורה מער פון אלע 

אנדערע אומות העולם. )אות ג' ד"ה וי"ל ועיי"ש(

דגלים ברענגט שלום צווישן אידן
אִישׁ עַל דִגְלוֹ בְאתֹתֹ לְבֵית אֲבתָֹם יַחֲנוּ בְּנֵי יִשְׂרָאֵל 
)ב, ב(. עס שטייט אין חז"ל )במדבר רבה ב, ב(, בשעת 

מתן תורה האט כלל ישראל געזען ווי די מלאכים 
זענען אויסגעשטעלט מיט דגלים יעדער איינער 
אויף זיין ארט, און זיי האבן געגלוסט צו האבן 
דגלים אזוי ווי די מלאכים, און דער אויבערשטער 
האט זיי עס געגעבן, און געזאגט פאר משה רבינו 

זאל אויסשטעלן כלל ישראל מיט דגלים.
מען קען ערקלערן די גרויסע מעלה פון 'דגלים' 
וואס כלל ישראל האט געזען ביי די מלאכים, און 
זיי האט אזוי שטארק געגלוסט דערצו. וויבאלד 
דגלים שטעלט יעדעם איינעם אויף זיין ארט, און 
מען ווייסט זיך נישט צו מישן ביי א צווייטן, וואס 

דאס ברענגט שלום צווישן אידישע קינדער.
אזוי ווי עס שטייט אין חז"ל )בראשית רבה ג, ז( 
אויפן פסוק )בראשית א, ד( וַיַבְדֵל אֱלֹקִים בֵּין הָאוֹר 
וּבֵין הַחֹשֶׁךְ, אז דורכדעם וואס דער אויבערשטער האט צוטיילט 
באזונדערע צייטן פון ליכטיגקייט און טונקלקייט, האט עס 
געברענגט שלום צווישן די אור און חושך, ווייל יעדער האט זיך 

זיין צייט צו געוועלטיגן.
דאס האט כלל ישראל געזען ביי די מלאכים, אז עס הערשט 
שלום צווישן זיי, ווייל יעדער איינער ווייסט זיין ארט וואו ער 
באלאנגט. און דאס האט כלל ישראל אזוי שטארק געוואלט האבן 
ביי זיך, כדי עס זאל הערשן שלום צווישן אידן. )אות ג' ד"ה וזהו(

תרומות למען הפצת תורת זרע שמשון 02-80-80-500 * 347-496-5657 אלפים נושעו בהבטחת הזרע שמשון

אמרות שמשון

גליון 318זרע שמשון הלימוד שמשפיע ישועותזרע שמשון הלימוד שמשפיע ישועות פרשת במדבר תשפ"ה

תורמים 
ורואים ישועות

אל תחמיצו!

02-80-80-500
05271-66450
347-496-5657

 הספר שמחולל פלאות. 
אלפים נושעו בהבטחתו.

/https://www.zerashimshon.co.il/donation

 חדש! חדש!
 ספר 

 זרע שמשון 
יום יום

להשיג בכל חנויות הספרים

שמות התורמים יתברכו 
אצל גדולי הדור שליט"א 

 בשעת לימודם 
בספר זרע שמשון.

 הוצאת הגליון 
והפצתו לזכות

לעילוי נשמת 

 האשה הצדקנית מרת 
ברכה איידל רחל זילברברג 

ע"ה בת הרה"ג רבי יעקב חיים 
ישראל ברגר

אבד"ק קהילת אהבת ישראל קליבלנד 

נלב"ע ז' סיון תשס"ב ת.נ.צ.ב.ה.

לעילוי נשמת 

 הנער היקר עלם חמודות 
 אביגדור חי אברהם ז"ל 
 בן יבלחט"א מאיר צבי 

וראכל לאה הי"ו
נלב"ע ז' אייר תשפ"א ת.נ.צ.ב.ה.

 הוקדש ע"י הוריו היקרים 
 המסייעים למען הוצאת הספרים 
והקמת בית המדרש זרע שמשון

לעילוי נשמת 

הרה"ח רבי יצחק דוד ב"ר 
אברהם אליהו ז"ל פרידמן

נלב"ע ג' סיון תשד"מ ת.נ.צ.ב.ה.

זיווג הגון

ברכה מרים בת חולדה
לזיווג הגון בקרוב ובניקל מתוך אושר ושמחה

הצלחה ועושר

אשר אנשיל דוד הלוי בן נילי
לשפע הצלחה ברכה ועושר בקרוב ממש

זכות וברכה

 להצלחת השותפים 
 התורמים ומשפחותיהם 

החפצים בעילום שמם
 שיזכו לשפע ברכה והצלחה בני בריכי חיי 

 אריכי ומזוני רויחי נחת מכל יוצ"ח 
זכות המחבר יגן בעדם אכי"ר

רפואה שלימה

 ⋅ חביבה סליביה בת 
מרגריטה מאגו ⋅ רפאל בן 
לינדה ⋅ שרה בת רוזה ⋅ 

 אלפרדו בן רג'ל 
⋅ מנואל בן רבקה

 לבריאות איתנה והחלמה קלה ומהירה 
אריכות ימים ושנים טובות ומתוקות

הצלחה וזש"ק

 יצחק בן רחל 
וזוגתו רינה בת לינדה

לשפע ברכה והצלחה ולהיפקד בזש"ק בבריאות

רוב ברכות וישועות

מרדכי בן רחל
 שיזכה לזיווג הגון פרנסה טובה 

ועשירות גדולה ומציאת דירה לקניה במהרה 
ובריאות איתנה

הצלחה ועושר

דניאל אורי בן רג'ינה מלכה
 לשפע ברכה והצלחה עושר וכבוד 

ובשורות טובות בקרוב ממש

עושר ואושר

 ברוך צבי ניסים 
בן שושנה לאה

 שיצליח בכל עסקיו ויהיה ברכה 
 ושפע רב בקרוב ממש מתוך מנוחת הגוף 

והנפש וימצא חן בעיני כולם

ברכות ינוחו על ראשם
 טנא מלא ברכות ואיחולים לבביים שלוחה 

 קדם ידידנו היקר שעומד לימין 
הפצת תורת זרע שמשון רבות בשנים 

 הרה''ח 
רבי שלמה שאול יחזקאל 

שעהר שליט''א 
לרגל שמחת אירוסי בנו

החתן המופלג בתוי''ש 
ובחסידות כמר יעקב ני''ו 

עב"ג הכלה שתחי' 
בת הרה''ג רבי אביגדור 

יונגער שליט''א
 זכות רבינו הזרע שמשון יעמוד להם 
 שיתקיים בהם כל ברכותיו הכבירות 

ויזכו תמיד לרוב שמחות ונחת מכל יוצ"ח 
ושיעלה הזיווג יפה לראות דורות ישרים 
מבורכים זרע ברך ה' לתפארת המשפחות 

ולתפארת כל בית ישראל



ארויסגעגעבן דורך 'האיגוד העולמי להפצת תורת רבינו הזרע שמשון'. 
zera277@gmail.com :צו באקומען דעם גליון וועכענטליך, פאר באמערקונגען, אדער איבערצוגעבן פערזענליכע סיפורים, קען מען זיך ווענדן צו

www.zerashimshon.com 052-716-6450 :אדער קענט איר זיך פארבינדען צו דאס פאלגענדע: ארץ ישראל הרב ישראל זילברברג 
Zera Shimshon C/O B Paskesz 1645 48 St. Brooklyn NY 11204 mbpaskesz@gmail.com 347-496-5657 :אמעריקע הרב מנחם בנימין פאשקעס

וזכות הצדיק ודברי תורתו הקדושים יגן מכל צרה וצוקה, ויושפע על הלומדים ועל המסייעים בני חיי ומזוני וכל טוב סלה כהבטחתו בהקדמת ספריו

 אזוי אויך קענט איר אטייל נעמען אין די הוצאות, 
 צו מנדב זיין לזכות אדער לע"נ און גלייכצייטיג זוכה זיין 
צו די זעלטענע ברכה פון דער הייליגער 'זרע שמשון' 

 צו באקומען די ספר 'זרע שמשון' 
קען מען זיך פארבינדן 

 ארץ ישראל: 05271-66-450 
בארה"ב: 347-496-5657

 ניתן להפקיד בבנק מרכנתיל )17( 
 סניף 635 מ.ח. 71713028 ע"ש זרע שמשון 

כמו"כ ניתן לתרום בכרטיס אשראי

זרע שמשון ע"ר 580624120

 שייכות פון הרה"ק בעל 
 מנחת אלעזר ממונקאטש זי"ע 

מיטן ספר זרע שמשון
 לכבוד דער יומא דהילולא פון 

בעל ה'מנחת אלעזר' זי"ע - ב' סיון

 איינע פון די פראגע וואס ווערט אומצאליג געפרעגט, 'איז דער 
ספר זרע שמשון געווען באקאנט אין די פריערדיגע דורות?'

ביי  געטראפן  שוין  מען  האט  יארן  די  דורכאויס 
פארשידענע צדיקים און ערטער וואס האבן פארמאגט 
דעם ספר און געוואוסט פון די הבטחה פונעם הייליגן 

מחבר זי"ע.

לכבוד די יומא דהילולא פון דער גרויסער גאון און 
צדיק הרה"ק בעל מנחת אלעזר ממונקאטש זי"ע, ברענגן 
מיר אראפ א העכסט אינטערעסאנטע אויפדעקונג 
איבער די שייכות פונעם מנחת אלעזר זי"ע מיטן ספר 

זרע שמשון.

זי"ע האט  דער מנחת אלעזר  אז  איז באקאנט  עס 
פילצאליגע  מיט  ביבליאטעק  ריזן  א  פארמאגט 
היסטארישע ספרים און כתבי ידות, וואס איז נאך 
געקומען פון זיין גרויסן פאטער הרה"ק בעל הדרכי 
תשובה זי"ע. אזוי ווי עס ווערט פארציילט אז ווען דער 
דרכי תשובה זי"ע איז אויפגענומען געווארן צו זיין רב 

אין שטאט מונקאטש והגלילות איז ער געזיצן עטליכע שעה א טאג און גע'פסקנ'ט שאלות און 
געפירט דיני תורות, אבער האט נישט געוואלט הנאה האבן פון די 'פסק געלט' וואס ער האט 
באקומען, און האט עס גענוצט פאר צדקה אדער געקויפט דערמיט ספרים, וואס דערפון איז 
אוועקגעשטעלט געווארן די היסטארישע בית עקד הספרים, מיט ספרים און זעלטן היסטארישע 

כתבי ידות פון איבער די גאנצע וועלט.

איינע פון די ספרים אין דעם היסטארישן אוצר הספרים, איז דער הייליגער ספר 'זרע שמשון' 
דפוס ראשון וואס איז געדרוקט געווארן אום שנת תקל"ח אין איטאליע, און האט דערגרייכט 

קיין אונגארין, און איז געזיגלט מיטן חתימת קדשו פונעם מנחת אלעזר זי"ע.

און ווי עס פארציילט דער אייניקל כ"ק אדמו"ר ממונקאטש שליט"א, וואס פארמאגט דעם ספר 
היינט צוטאג'ס, אז מען זעט אינעם ספר אז דער מנחת אלעזר האט עס אסאך גענוצט און געלערנט 
דערפון, און עס איז באצירט מיט אסאך הוספות און תיקונים וואס דער מנחת אלעזר האט צוגעלייגט 

און געשריבן בכתב יד קדשו.

הרה"ק רבי חיים אלעזר שפירא בעל מנחת אלעזר זי"ע, איז געבוירן געווארן ה' טבת שנת תרל"ב אין 
שטאט סטריזאב, צו זיין גרויסער פאטער הרה"ק ר' צבי הירש בעל ה'דרכי תשובה' ממונקאטש 
זי"ע, זון פון הרה"ק בעל ה'שם שלמה' ממונקאטש זי"ע בן הרה"ק ר' אלעזר מלאנצהוט זי"ע, 

בן הרה"ק בעל ה'בני יששכר' מדינוב זי"ע.

אין יאר תרס"ד איז ער אויפגענומען געווארן צו דינען אלס ראב"ד אין שטאט מונקאטש, און 
שפעטער אום שנת תרע"ד ביי די הסתלקות פון זיין פאטער זי"ע, איז ער אויפגענומען געווארן 

צו זיין דער רב און ממלא מקום פון זיין פאטער אין שטאט מונקאטש והגלילות.

דער מנחת אלעזר איז נסתלק געווארן ב' סיון תרצ"ז, ומנוחתו כבוד אין שטאט מונקאטש. צווישן 
די פילצאליגע ספרים וואס ער האט מחבר געווען איז באקאנט די ספרים, שו"ת 'מנחת אלעזר', 
'אות חיים' אויף הלכות תפילין ומילה, 'חיים ושלום' על התורה, 'שערי יששכר' על חודשי השנה, 

ועוד, זי"ע ועכ"י אמן.

לעילוי נשמתו ולהפצת תורתו • מהנעשה והנשמע

 כ''ק האדמו''ר 
ממונקאטש שליט''א

 בעל המנחת אלעזר 
זי"ע

 הרב מנחם בנימין פאשקעס שליט''א 
 מוסר למרן האדמו''ר ממונקאטש שליט''א 

את הספר זרע שמשון יום יום

חג השבועות
 ווען א מענטש לערנט באקומט 

ער די תורה במתנה
כִּי אִם בְּתוֹרַת ה' חֶפְצוֹ וּבְתוֹרָתוֹ יֶהְגֶה יוֹמָם וָלָיְלָה )תהלים 
א, ב(. עס שטייט אין חז"ל )עבודה זרה יט.(, איידער א מענטש 

לערנט תורה, ווערט די תורה אנגערופן תוֹרַת ה' - די תורה 
פונעם אויבערשטן, און נאכדעם וואס דער מענטש האט 
זיך שוין מטריח געווען און געלערנט, ווערט עס אנגערופן 

תוֹרָתוֹ - די תורה פונעם מענטש 
מען קען ערקלערן דער טעם פארוואס קודם איז די 
תורה תוֹרַת ה', ווייל אויב וואלט די תורה גלייך געווען 
'תורתו' עס וואלט באלאנגט פארן מענטש, וואלט געווען 
אסאך א גרעסערע חיוב פארן מענטש צו לערנען תורה. 
און אויב וואלט דער מענטש נישט געלערנט תורה וואלט 

ער ח"ו 'מועל' געווען אין די תורה.
דערפאר האט דער אויבערשטער געמאכט אז עס ווענדט 
זיך אין די בחירה פונעם מענטש, צוערשט געהערט די תורה 
צום אויבערשטן, און אויב וויל ער לערנען און זיך מייגע 
זיין אין די תורה, דעמאלטס - איז דער מענטש זוכה - די 

תורה ווערט געגעבן צו אים במתנה. )תרומה אות ב'(

 גוים פארמאגן נישט קיין שום 
שייכות מיט די תורה

תּוֹרָה צִוָּה לָנוּ מֹשֶׁה מוֹרָשָׁה קְהִלַת יַעֲקֹב )דברים לג, ד(. 
עס שטייט אין מדרש )שמות רבה, תרומה לג, ז(, 'אל תקרי 
מורשה אלא ירושה, ירושה היא לישראל לעולם'. די תורה 
איז געגעבן געווארן פאר כלל ישראל ווי א 'ירושה', און 
נאר כלל ישראל קענען עס האבן, און קיינער קען עס 

קיינמאל נישט אוועקנעמען.
אפילו אויב א גוי וועט וועלן קומען און אוועק געבן זיין 
גאנצע געלט כדי ער זאל קענען לערנען תורה און מקיים 
זיין מצות, וועט ער נישט קענען. און נישט נאר דאס, אויב 
וועט ער לערנען תורה וועט ער זיין חייב מיתה, אזוי ווי עס 
שטייט אין חז"ל )סנהדרין נט.( 'גוי שעסק בתורה חייב מיתה'.

און אפילו אויב ער וועט וועלן האבן א חלק אין די תורה, 
דורכדעם וואס ער וועט שטיצן א איד וואס לערנט תורה, 
אזוי ווי עס שטייט אין פסוק )משלי ג, יח( עֵץ חַיִים הִיא 
לַמַחֲזִיקִים בָּהּ וְתמְֹכֶיהָ מְאֻשָּׁר, וועט ער אויך נישט קענען, 
ווייל עס איז א בזיון אז א איד זאל נעמען געלט פון א גוי 

פאר די הייליגע תורה וואס ער לערנט.
די סיבה דערצו איז, וויבאלד דער גוי האט אויך געקענט 
מקבל זיין די תורה, אזוי ווי עס שטייט אין חז"ל )עבודה 
זרה ב:( איידער דער אויבערשטער האט געגעבן די תורה 

פאר אידן, איז דער מלאך ארום געגאנגען צו אלע פעלקער 
פרעגן אויב זיי ווילן מקבל זיין די תורה.

און וויבאלד זיי האבן זיך אנטזאגט, האבן זיי פארלוירן 
פאר אייביג די זכות צו קענען לערנען און האבן א שייכות 
מיט די הייליגע תורה, און עס איז געגעבן אויסשליסליך 

נאר פאר כלל ישראל. )פרשת במדבר אות ד'(

